
Islam Ke Chaman Ko Sajaya Hussain Ne
Deen E Rasool E Paak Ka Bachaya Hussain Ne

Meraaj Kisko Kehte Hain Aur Kya Hai Bandage
Sajde Mein Sar Kata Ke Bataya Hussain Ne

Kohram Barpa Ho Gaya Fauj E Yazeed Mein
Ran Ki Taraf Kadam Jo Badhaya Hussain Ne

Har Waqt Lehlahayega Islam Ka Chaman
Khoon Deke Deen E Pak Ko Bachaya Hussain Ne

Raja Shahid E Karbala Ka Ye Bhi Faiz Hai
Mujhko Bhi Apna Shaida Banaya Hussain Ne

